
1. Germaniyaga ketyapsizmi? 

 

Hamshiralik bo‘yicha kasb-hunar ta’limi yoki oliy ma’lumot olib, Germaniyada hamshira 
sifatida kasbiy faoliyatingizni davom ettirish haqida o‘ylayapsizmi? Sizga kadrlar agentligi 
yoki til maktabi Germaniyada hamshira bo‘lib ishlash imkoniyati haqida murojaat qilgan 
boʻlishi mumkin. 

 
So‘nggi yillarda xorijlik hamshiralarning ishlash uchun Germaniyaga ko‘chib kelish imkoniyatlari 
kengaydi.  Dunyo bo‘ylab malakali mutaxassislar tanqisligi Germaniyada ham sezilmoqda.  Kelajakda 
parvarishlash sohasidagi 307 000 ga yaqin bo‘sh ish o‘rni to‘ldirilmay qoladi, bundan tashqari, 
keksalarga g‘amxo‘rlik qilish bo‘yicha yana 130 000 nafar mutaxassisga ehtiyoj paydo bo‘ladi. 2035-
yilga kelib, parvarishlash bo‘yicha mutaxassislarga bo‘lgan ehtiyoj taxminan 500 000 kishini tashkil 
etadi.  Parvarishlash bo‘yicha mutaxassislarga bo‘lgan ehtiyojning ortib borishi sog‘liqni saqlash va 
parvarishlash muassasalaridan yangi yechimlarni izlashni talab qiladi.  Shunday qilib, Germaniya ham 
parvarish bo‘yicha mutaxassislarning xalqaro mehnat migratsiyasida tobora ko‘proq imkoniyatlarni 
ko‘rmoqda. 

 

Germaniyada ishlashni istagan hamshira sifatida bu siz uchun nimani anglatadi? 
Malakali mutaxassislar tanqisligi sog‘liqni saqlash va parvarishlash sohasidagi ko‘plab ish beruvchilarni 
xorijdan hamshiralarni yollashga tobora ko‘proq undaydi. Shifoxonalar va parvarishlash muassasalari 
kelajakda ham o‘z faoliyatini davom ettira olishi uchun sizning hamshira sifatida Germaniyaga olib 
keladigan ko‘nikmalaringiz katta ahamiyatga ega. Mehnat migratsiyasi siz uchun istiqbolli bo‘lishi va 
kasbiy rivojlanish imkoniyatini taklif qilishi mumkin. Biroq bu puxta o‘ylash va rejalashtirishni talab 
qiladigan uzoq davom etadigan jarayon. 

Puxta izlanish olib borganingizdan so‘ng, kelajakda Germaniyada hamshira bo‘lib ishlash istagingiz bor 
yoki yo‘qligini o‘zingiz hal qilishingiz mumkin. Germaniyaga yo‘l olishdan oldin barcha ma’lumotlardan 
yaxshi xabardor bo‘lsangiz, turli qiyinchiliklar va kechikishlarning oldini olgan bo‘lasiz. Bo‘lajak ish 
joyingizni tanlashda bir qancha omillar muhim rol o‘ynaydi. Bularga, masalan, mehnat bozorining 
holati, shuningdek, tegishli mintaqada hamshira sifatida kasbiy rivojlanish imkoniyatlari kiradi. 

Ushbu risola Germaniyadagi shart-sharoitlar haqida batafsil ma’lumotlarni o‘z ichiga oladi.  Keyingi 
sahifalarda Germaniyada ishlashni istagan hamshira sifatida o‘z imkoniyatlaringiz haqida dastlabki 
tasavvurga ega bo‘lasiz.  Unda Germaniyadagi hamshiralik kasbining o‘ziga xos jihatlari, shuningdek, 
siz duch keladigan mehnat migratsiyasi tartib-qoidalari va jarayonlari muhokama qilinadi. Shuningdek, 
ushbu risolada Germaniyaga kelish va bu yerda yashash bo‘yicha foydali maslahatlar va qo‘shimcha 
havolalar keltirilgan. 

Ushbu risolani keyingi izlanishlaringiz uchun debocha sifatida qabul qiling.  Soddalashtirilgan yoki 
umumiy tavsiflar yoxud va’dalarga tayanib qolmang.  Boshqa ishonchli manbalardan qanchalik ko‘p 
ma’lumot to‘plasangiz, Germaniyada yashash va ishlashga shunchalik yaxshi tayyor bo‘lasiz. 

 

Sizga Germaniyada parvarishlash bo‘yicha mutaxassis sifatida ishga joylashish imkoniyatlarini o‘rganish 
zavqini tilaymiz! 

 

 Bu yerda batafsil ma’lumot olishingiz mumkin: 

Germaniyada parvarishlash sohasida mehnat bozoridagi vaziyat haqida Federal mehnat agentligi veb-
saytida ma’lumot olishingiz mumkin: statistik.arbeitsagentur.de 

https://statistik.arbeitsagentur.de/DE/Navigation/Statistiken/Interaktive-Statistiken/Berufe-auf-einen-Blick/Berufe-auf-einen-Blick-Anwendung-Nav.html

2. Kasbiy soha haqida axborot: Germaniyada sog‘liqni saqlash 

2.1 Germaniyada tibbiyot xodimlarining ish sharoitlari 

Hamshiralik kasbi dunyoning hamma joyida ham bir xil olib borilmaydi. Hamshiralarning 
faoliyat sohalari ham, ish sharoitlari ham butun dunyo boʻylab farq qiladi.  Masalan, 
Germaniyada ham bir qancha o‘ziga xos jihatlar mavjud.   Ushbu bob bu siz uchun nimani 
anglatishi mumkinligi haqida dastlabki tasavvurni beradi. Shuningdek, Germaniyada 
hamshira bo‘lib ishlashning asosiy qoidalarini o‘rganasiz. 

 Quyidagilarni bilishingiz lozim: 

Avvalo Germaniyada hamshiralar turli sharoitlarda ishlashlari mumkinligini bilib oling: 
● statsionar shoshilinch yordam (masalan, shifoxonalarda) 
● uzoq muddatli statsionar parvarish (masalan, uzoq muddatli parvarishlash muassasalarida) 
● ambulatoriya yordami (masalan, uyda xususiy shaxslarni ambulatoriya sharoitida parvarishlash) 
● tibbiy reabilitatsiya (ambulatoriya va statsionar sharoitda) 
● palliativ yordam (ambulatoriya va statsionar sharoitda) 

 

Germaniyada bemorlar birinchi murojaat qiladigan manzil sifatida hamshiralar, shifokorlar va boshqa 
tibbiyot mutaxassislari o‘zaro yaqin hamkorlikda ishlaydigan birlamchi tibbiy yordam muassasalari 
mavjud emas. Birinchi murojaat manzili odatda umumiy amaliyot shifokori hisoblanadi. Hamshiralar 
esa birlamchi tibbiy yordam sohasiga faqat istisno hollardagina jalb etiladi. Hamshiralarning asosiy 
faoliyat yo‘nalishlari, asosan, shifoxonalar, uzoq muddatli statsionar parvarishlash muassasalari yoki 
ambulatoriya parvarishi xizmatlaridan iborat. 

Germaniyaga xos yana bir jihat – kasalliklar va jarohatlar bilan og‘rigan odamlarga ko‘rsatiladigan 
shoshilinch yordam hamda doimiy parvarishga muhtoj kishilarga ko‘rsatiladigan uzoq muddatli 
parvarish o‘rtasidagi farqdir.  Bu o‘ziga xosliklar kelajakdagi faoliyat sohangiz, kundalik hamshiralik 
ishingiz va boshqa tibbiyot mutaxassislari bilan hamkorligingizda o‘z aksini topadi. Ushbu farqlar 2.4-
bobda batafsil muhokama qilinadi. 

 Bu yerda batafsil ma’lumot olishingiz mumkin: 

Germaniyadagi tibbiyot kasblari haqida qo‘shimcha ma’lumotni Federal hukumatning quyidagi 
axborot portalidan topishingiz mumkin: Make it in Germany 

Shuningdek, Malaka oshirish orqali integratsiya tarmog‘i (IQ Network) Germaniyada hamshiralik 
sohasiga oid mavzular toʻplamini ham yaratgan. 

https://www.make-it-in-germany.com/de/arbeiten-in-deutschland/gefragte-berufe/pflegekraefte
https://www.netzwerk-iq.de/fileadmin/Redaktion/Downloads/IQ_Publikationen/Allgemeine_Publikationen/IQ_Themendossier_Pflege_DE.pdf
https://www.netzwerk-iq.de/fileadmin/Redaktion/Downloads/IQ_Publikationen/Allgemeine_Publikationen/IQ_Themendossier_Pflege_DE.pdf
https://www.netzwerk-iq.de/fileadmin/Redaktion/Downloads/IQ_Publikationen/Allgemeine_Publikationen/IQ_Themendossier_Pflege_DE.pdf

2. Kasbiy soha haqida axborot: Germaniyada sog‘liqni saqlash 

2.2 Germaniyada hamshiralik kasblari – kasbiy malaka va ta’lim yo‘nalishlari 

 Quyidagilarni bilishingiz lozim: 

Uzoq vaqt davomida Germaniyada hamshiralik kasbi faqat kasbiy ta’lim shaklida bo‘lgan. Hozirgi 

kunda ham kasbiy malaka oshirish ta’limning asosiy shakli bo‘lib qolmoqda.  Ayni paytda 

Germaniyadagi barcha hamshiralarning taxminan bir-ikki foizigina hamshiralik ishi bo‘yicha oliy 

ma’lumotga ega1 . 2020-yildan boshlab “Pflegefachmann” / “Pflegefachfrau” (erkak/ayol hamshira) 

deb nomlanuvchi “Hamshira” unvoni bilan yagona kasbiy malaka joriy etildi.  Ushbu kasb Hamshiralik 

kasblari to‘g‘risidagi qonun (PflBG) bilan tartibga solinadi. Mazkur kasbiy malaka hamshiralik ishi 

bo‘yicha har tomonlama ko‘nikmalarni shakllantiradi. Bu yerda olingan bilim va ko‘nikmalar sog‘liqni 

saqlashning turli sohalarida har xil yoshdagi insonlarga parvarish ko‘rsatish imkonini berishi ko‘zda 

tutilgan. 

Shunday qilib, “Pflegefachmann” / “Pflegefachfrau” atamasi turli yosh guruhlariga ixtisoslashgan 

avvalgi uchta kasbiy unvonning o‘rnini egalladi: 

“Bolalar parvarishi bo‘yicha tibbiyot xodimi”, “Tibbiyot xodimi” va “Keksalar parvarishi bo‘yicha 

tibbiyot xodimi”. 

Shu bilan birga, butun Germaniya bo‘ylab hamshira (“Pflegefachmann” / 

“Pflegefachfrau”) bo‘lish uchun oliy ta’lim olish imkoniyati ham yaratildi.  Ilgari bu faqat ayrim 

namunaviy ta’lim muassasalaridagina mumkin edi. 2020-yildan boshlab esa hamshira birlamchi 

malaka beruvchi o‘quv dasturi orqali bakalavr darajasini olishi mumkin. Dastlabki bitiruvchilar 2023-

yilda chiqishi kutilmoqda. 

Magistr darajasiga ega bo‘lgan parvarish sohasidagi kasblar, masalan, kengaytirilgan amaliyot 

hamshiralari (masalan, jamoat salomatligi hamshiralari, klinik mutaxassis hamshiralar, amaliyot 

hamshiralari) kamdan-kam hollarda uchraydi va eksperimental xarakterga ega. Ularning ba’zilari 

statsionar shoshilinch yordam muassasalarida, xususan, universitet klinikalarida ishlaydi. Birlamchi 

tibbiy yordamda bemorlarni parvarish qilish bo‘yicha mutaxassislar faqat tajriba loyihalari doirasida 

ishlaydi (2.5-bobga qarang). 

 Bu yerda batafsil ma’lumot olishingiz mumkin: 

Germaniyadagi hamshiralik ta’limi haqida qo‘shimcha ma’lumotlarni, masalan, bu yerdan topishingiz 
mumkin: 
www.pflegeausbildung.net 

Germaniyada hamshira (“Pflegefachmann” / “Pflegefachfrau”) sifatida boshlang‘ich malaka beruvchi 
kurslar haqida qo‘shimcha ma’lumot: www.pflegeausbildung.net/alles-zur-ausbildung 

 

 

 

 

 

 

 
1 Meng, Peters & Dorin  (2022):  Kasb-hunar ta’limi federal instituti (BIBB) hamshiralik paneli dastlabki tahlillari:  Kasbiy 
malaka beradigan hamshiralik darajasi dasturlarining zamonaviy sharhi. Kasb-hunar ta’limi federal instituti (BIBB), Bonn. 
Ushbu manzildan olingan:  https://datapool-bibb. bibb.de/htmlpages/780291.html 

https://www.pflegeausbildung.net/
https://www.pflegeausbildung.net/alles-zur-ausbildung/pflegestudium/uebersicht-der-studiengaenge.html

2. Kasbiy soha haqida axborot: Germaniyada sog‘liqni saqlash 

2.3 Hamshiralarning vazifalari 

Hamshiralarning parvarishlash sohasidagi faoliyati va mas’uliyat doirasi xalqaro miqyosda farq qiladi. 
Germaniyada asosan kasbiy hamshiralik ta’limi ustunlik qilgani sababli, bu mamlakat hamshiralik 
amaliyoti bakalavr yoki magistr darajasiga ega mutaxassislar faoliyat yuritadigan boshqa sog‘liqni 
saqlash tizimlaridan sezilarli darajada farq qiladi. 

 Quyidagilarni bilishingiz lozim: 
Hamshira sifatida siz inson hayotining har bir bosqichida unga g‘amxo‘rlik qilasiz va uni parvarishlaysiz. 
Sizning vazifalaringiz hamshiralik faoliyatining keng doirasini o‘z ichiga oladi. Bularga quyidagilar 
kiradi (taʼlim maqsadidan kelib chiqib): 

● Parvarishga bo‘lgan individual ehtiyojlarni baholash va aniqlash, shuningdek parvarishni 
rejalashtirish, 

● parvarish jarayonini tashkil etish, ishlab chiqish va boshqarish, 
● parvarishni amalga oshirish va ko‘rilgan chora-tadbirlar to‘g‘risidagi hujjatlarni yuritish, 
● parvarish sifatini tahlil qilish, baholash, ta’minlash va oshirish, 
● ehtiyojlarni baholash hamda profilaktika va sog‘lomlashtirish choralarini amalga oshirish, 
● Parvarishga muhtoj odamlarga ularning ijtimoiy tayanchlari bilan birgalikda 

salomatlik, kasallik, mustaqil turmush tarzi va kundalik ko‘nikmalarini individual 
anglash jarayonida maslahat berish, yo‘naltirish va qo‘llab-quvvatlash, 

● reabilitatsiya dasturlari doirasida va kognitiv qobiliyatlari cheklangan holda parvarishga 
muhtoj odamlarning individual qobiliyatlarini saqlash, tiklash, rivojlantirish, faollashtirish va 
barqarorlashtirish, 

● shifokor kelguniga qadar hayotni saqlab qolish bo‘yicha kechiktirib bo‘lmaydigan 
choralarni ko‘rish hamda inqirozli va favqulodda vaziyatlarda chora-tadbirlarni 
amalga oshirish. 

 
Biroq, shunday bo‘lishi mumkinki, Germaniyada sizga ilgari mustaqil ravishda amalga oshirgan 
faoliyat turlarini bajarishga ruxsat berilmaydi. 

Asosiy parvarishlash ishlari Germaniya shifoxonalari va parvarishlash muassasalarida hamda ularning 
hamshiralik tushunchasida yuqori o‘rinda turadi.  Shu bois, quyidagi ishlar nafaqat kichik hamshiralar 
yoki bemorning yaqinlari tomonidan bajariladi, balki katta darajada professional hamshiraning 
mas’uliyat doirasiga ham kiradi: 

● Shaxsiy gigiyena 
● Ovqatlanish 
● Harakatlanish 
● Profilaktik chora-tadbirlar (profilaktika) 
● Mustaqillikka ko‘maklashish 



- 8 - 

Xodimlarni 
adolatli tanlash 
Germaniyada 
sog‘liqni saqlash Fair Recruitment 
Healthcare Germany 

 

 

 Bu yerda batafsil ma’lumot olishingiz mumkin: 

Ushbu mavzu bo‘yicha qo‘shimcha ma’lumotlarni, masalan, quyidagi havolalardan topishingiz mumkin: 

Federal bandlik agentligining (“Bundesagentur für Arbeit”) hamshira vazifalari haqidagi qisqacha tavsifi 
berufenet.arbeitsagentur.de 

Federal bandlik agentligining (“Bundesagentur für Arbeit”) bolalar hamshirasi haqidagi qisqacha tavsifi 
berufenet.arbeitsagentur.de 

https://web.arbeitsagentur.de/berufenet/beruf/132173
https://web.arbeitsagentur.de/berufenet/beruf/27357

2. Kasbiy soha haqida axborot: Germaniyada sog‘liqni saqlash 

2.4 Germaniya sog‘liqni saqlash va parvarishlash muassasalarida kundalik hamshiralik ishi 

Hamshiraning nafaqat ko‘nikma va vazifalari, balki kundalik ish tartibi ham dunyo boʻylab turlicha. 
Bo‘limdagi boshqacha tuzilmalar va jarayonlar, hamshiralik standartlari va protokollari yoki kasblararo 
hamkorlikning tashkil etilishi dastlabki paytlarda noaniqlik va sarosima uyg‘otishi mumkin. 

 

Quyidagi bo‘limda siz ana shunday o‘ziga xos jihatlar bilan tanishasiz. 

Quyidagilarni bilishingiz lozim: 

Germaniyada yagona andaza sifatida “parvarish” degan tushunchaning o‘zi yo‘q.  Har bir muassasa 
o‘zining maxsus sharoitlaridan kelib chiqib, eng yaxshi parvarishni ta’minlash uchun o‘z tuzilmalari, 
tartib-qoidalari va kun tartibini ishlab chiqqan.  Kundalik hamshiralik ishi, asosan, ixtisoslashgan 
bo‘limlar, muassasalar va sharoitlarga qarab farqlanadi.  Bundan tashqari, turli hududiy farqlar va 
federal yerlarga xos qoidalar mavjud. Shunga qaramay, boshqa mamlakatlarning kundalik hamshiralik 
ishidan farq qiladigan, bir-biriga o‘xshash umumiy tuzilmalarni aniqlash mumkin. 

 
Hamshiralik nuqtayi nazaridan shifoxona va statsionar uzoq muddatli parvarish o‘rtasidagi farqlar:  
Shifoxonalarda kundalik hamshiralik ishi barcha yoshdagi insonlarning kasalliklari, xastaliklari yoki 
jarohatlariga shoshilinch yordam ko‘rsatishga yo‘naltirilgan. Hamshiralar bevosita bo‘limlarda yoki 
operatsiya xonasi yoxud shoshilinch yordam bo‘limi kabi funksional hududlarda bemorlarni parvarish 
qiladi. Bemorlarni davolash uchun hamshiralar har kuni shifokorlar, ba’zan esa boshqa tibbiyot 
mutaxassislari bilan ham ishlaydi. 

Bundan farqli o‘laroq, statsionardagi uzoq muddatli parvarish o‘z kundalik hayotini mustaqil ravishda 
eplay olmaydigan kishilarga ko‘rsatiladi. Bu demensiya yoki boshqa kasalliklar kabi uzoq muddatli 
jismoniy yoki kognitiv muammolari bo‘lgan odamlarga taalluqlidir. Ular odatda bunday muassasalarda 
uzoq vaqt yashaydi.  Shu sababli, parvarishlanuvchilar “rezidentlar” deb ham yuritiladi.   Kundalik 
parvarish mustaqil hayot tarzini saqlash va qo‘llab-quvvatlashga yo‘naltirilgan bo‘ladi. Shifokorlar 
bilan hamkorlik faqat tibbiy zarurat tug‘ilganda amalga oshiriladi.  Bular asosan ambulatoriya 
sharoitida ishlovchi umumiy amaliyot shifokorlari va mutaxassislardir. Odatda, bu muassasalarda o‘z 
shifokorlari ishlamaydi. Murakkabroq tibbiy muolajalar uchun rezidentlar shifoxonaga yotqiziladi. 

Har ikki holatda ham parvarish ishlariga hamshira yordamchilari, amaliyotchilar, parvarish va yordam 
sohasidagi boshqa hamkasblar hamda ko‘ngillilar yordam beradi. Yaqinlarining ko‘magi esa, aksincha, 
unchalik sezilarli emas.  Qarindoshlar, odatda, bu muassasalarga muntazam ravishda kelib-ketib turadi 
va tashriflari davomida ba’zan parvarish ishlarining ayrimlarini o‘z zimmalariga oladi. 

 

Bemorlarni parvarishlashda mehnat taqsimoti 
Mehnat taqsimoti sizning hamshiralik tajribangizdan farq qilishi mumkin:    qoida tariqasida, har bir 
hamshira parvarishlashda bir xil vazifalarni bajaradi. Vazifalar qat’iy taqsimlangan funksional parvarish 
kamdan-kam uchraydi.  Har bir hamshira parvarish uchun birdek mas’uldir. Katta hamshiradan farqli 
o‘laroq, bo‘lim boshlig‘i har doim ham bemor parvarishi bilan bevosita shug‘ullanavermaydi.  Ular 
ko‘proq muvofiqlashtiruvchi vazifasini bajaradi va, masalan, ish jadvalini tuzish kabi ishlar bilan 
shug‘ullanadi. 

2. Kasbiy soha haqida axborot: Germaniyada sog‘liqni saqlash 

Ish vaqti 
Har bir muassasaning o‘ziga xos ish vaqti tartibi mavjud.  Germaniyadagi hamshiralarning aksariyati 
to‘liqsiz ish kunida, ish vaqti borasida qisman individual yechimlarga asosan ishlaydi.   Shunga 
qaramay, Germaniyada hamshiralik asosan uch smenali tartibda amalga oshiriladi:  Aksariyat hollarda 
qo‘shimcha oraliq smenalardan tashqari erta, kechki va tungi smenalar mavjud. 

2.5 Germaniyada hamshiralik sohasida kasbiy rivojlanish imkoniyatlari 

Hamshira sifatida ishlash uchun Germaniyaga mehnat migratsiyasi sizga turli karyera imkoniyatlarini 
taklif qiladi. Germaniyada hamshiralik sohasida malaka oshirish va ta’lim olish uchun imkoniyatlar 
ko‘p. 

 Quyidagilarni bilishingiz lozim: 

Malaka oshirish va uzluksiz ta’lim imkoniyatlari 
Agar siz Germaniyada hamshira sifatida tan olinsangiz (3.3-bobga qarang), hamshiralik 
ko‘nikmalaringizni kengaytirish uchun sizga keng ko‘lamli malaka oshirish va uzluksiz ta’lim kurslari 
taklif etiladi. 

Masalan, agar reanimatsiya yoki operatsiya xonasida ishlashni istasangiz, intensiv terapiya va 
anesteziologiya yoki onkologiya sohalarida ixtisoslashgan malaka oshirishni davom ettirish imkoniyati 
mavjud. 

Kasbiy rivojlanish uchun qo‘shimcha imkoniyatlar kinestetika yoki jarohatlarni parvarishlash bo‘yicha 
malaka oshirish va uzluksiz ta’limni o‘z ichiga oladi.  Mavjud o‘qitish imkoniyatlariga oydinlik kiritish 
uchun o‘z istaklaringizni (bo‘lajak) ish beruvchingizga ertaroq bildiring. 

Hamshira malakasini beruvchi o‘quv kurslari bilan taqqoslaganda, Germaniyada menejment 
yo‘nalishidagi o‘quv kurslari ancha keng tarqalgan. Odatda, ular “tibbiyot xodimi” yoki 
“parvarishlash bo‘yicha mutaxassis” mutaxassisligi bo‘yicha kasbiy ta’limga asoslanadi. 

Agar Germaniyada o‘qishni davom ettirishga qiziqsangiz, o‘qishga kirish uchun barcha zaruriy talablar 
bajarilgan yoki bajarilmaganini oldindan aniqlashtirishingiz kerak.  Sizning kasbiy malakangiz 
(jumladan, Hamshiralik ishi bo‘yicha fanlar bakalavri darajasi) magistraturaga o‘qishga kirish huquqini 
bermasligi mumkin. Bu sizning kasbiy malakangizning Germaniyada tan olinishi bilan bog‘liq. 
Qo‘shimcha ma’lumotni 3.3-bobdan topishingiz mumkin. 

Bu yerda batafsil ma’lumot olishingiz mumkin: 

Mavjud imkoniyatlar haqida umumiy ma’lumotni, masalan, bu yerda topishingiz mumkin: 

Federal mehnat agentligidan malaka oshirish va kasbiy rivojlanish imkoniyatlari: 
berufenet.arbeitsagentur.de 

 

Germaniyada hamshiralik mutaxassislari uchun malaka oshirish va malaka oshirish imkoniyatlari 
haqida ma’lumot: 
www.pflegeausbildung.net yoki www.pflegestudium.de 

https://web.arbeitsagentur.de/berufenet/
https://www.pflegeausbildung.net/
https://www.pflegestudium.de/

2. Kasbiy soha haqida axborot: Germaniyada sog‘liqni saqlash 

2.6 Kasbiy va tarmoq uyushmalari 

 Quyidagilarni bilishingiz lozim: 
Kasbiy uyushma — manfaatlarning erkin va mustaqil ifodasidir. Kasbiy uyushma a’zolari bir xil 
yoki o‘zaro bog‘liq kasb egalari bo‘ladi.  Uyushma yordamida ma’lum bir kasbiy guruh manfaatlarini 
birlashtirish va ish beruvchilar yoki jamoatchilik oldida talablarni ilgari surish osonlashadi. 

Ayniqsa, sog‘liqni saqlash sohasi boshqa tibbiyot xodimlari bilan kasblararo hamkorlikni taqozo etadi.  
Hamshiralar manfaatlarining vakolatli tarzda himoya qilinishi ularning manfaatlarini boshqa tibbiyot 
xodimlari oldida ilgari surishga yordam beradi va parvarishning yanada professionallashuviga hissa 
qo‘shadi. 

Chet eldan yollangan hamshiralarning manfaatlari ham bunday kasbiy uyushma uchun muhimdir. 
Ularni birlashtirish va huquqlarini himoya qilish maqsadida Germaniyadagi xalqaro miqyosda jalb 
qilingan ayrim hamshiralar o‘zaro birlashadi. 

Biroq shuni ta’kidlash joizki, Germaniyada kasbiy uyushmaga a’zo bo‘lish majburiy emas. Shu sababli, 
Germaniyadagi hamshiralarning barchasi ham kasbiy siyosat maqsadida uyushmagan. Shuningdek, 
Germaniyada ro‘yxatdan o‘tgan hamshiralarning kasbiy reyestri ham mavjud emas. 

 
Kasbiy uyushmalar hamshiralik kasbining kelajagini himoya qiladi va quyidagi ustuvor yo‘nalishlarni 
belgilab olgan: 

 
● tibbiyot xodimlariga ta’lim berish, ularning malakasini oshirish va kasbiy qayta 

tayyorlash tizimini zamonaviy talablarga moslashtirish; 
● shifokorlar bilan tenglikni ta’minlash va tibbiyot xodimi kasbining nufuzini oshirish maqsadida 

"tibbiy parvarish" mutaxassisligining jozibadorligini oshirish; 
● avlodlar o‘rtasidagi o‘zaro hamkorlik, sog‘liqni saqlash tizimining barcha ishtirokchilari, 

bemorlar va ularning yaqinlari bilan yanada yaqin hamkorlik qilish orqali vaziyatni 
yaxshilash; 

● yaxshiroq integratsiya va raqamlashtirish orqali yanada barqaror mehnat sharoitlarini yaratish. 

 Bu yerda batafsil ma’lumot olishingiz mumkin: 

Germaniyada hamshiralik ishi bo‘yicha ko‘plab kasbiy uyushmalar mavjud. Hamshiralik kasblari 
bo‘yicha ayrim tanlangan kasbiy uyushmalar bilan quyida tanishishingiz mumkin: 

Germaniya Hamshiralar 
kengashi www.deutscher-
pflegerat.de 

Germaniya hamshiralik kasblari kasbiy 
uyushmasi www.dbfk.de 

Germaniya ixtisoslashgan hamshiralik ishi va funksional xizmatlar jamiyati 
www.dgf-online.de 

Keksalarni parvarish qilish bo‘yicha 
Germaniya kasbiy uyushmasi www.dbva.de 

Germaniya Qizil Xoch hamshiralik uyushmasi www.rotkreuzschwestern.de 

https://deutscher-pflegerat.de/verband/mitgliedsverbaende/
https://deutscher-pflegerat.de/verband/mitgliedsverbaende/
https://www.dbfk.de/de/index.php
https://www.dgf-online.de/
http://www.dbva.de/
https://www.rotkreuzschwestern.de/ueber-uns/fachverband-fuer-professionelle-pflege

3. Mehnat migratsiyasi jarayoni: Tartib-qoidalar va bosqichlar 

3.1 Mehnat migratsiyasi yo‘llari: Ishga yollash va joylashtirish 

Germaniyaga mehnat migratsiyasi puxta rejalashtirishni talab qiladigan va byurokratik 
to‘siqlar bilan bog‘liq bo‘lgan jarayondir.  Keyingi bobda siz amal qilishingiz kerak bo‘lgan 
qadamlar va tartib-qoidalar haqida umumiy ma’lumot beriladi.  Jarayon o‘z 
mamlakatingizdagi dastlabki qadamlardan boshlanib, Germaniyada hamshira sifatida 
ishlash uchun ruxsatnoma olishgacha bo‘lgan bosqichlarni o‘z ichiga oladi. 

 Quyidagilarni bilishingiz lozim: 

Malakali ishchilar tanqisligi kuchayib borayotgan bir paytda Germaniyadagi sog‘liqni saqlash va 
parvarishlash sohasidagi kompaniyalar butun dunyodan hamshiralarni ishga yollashga tobora ko‘proq 
harakat qilmoqda.   Kompaniyalar uchun turli xil imkoniyatlar mavjud: davlat tomonidan 
tashkillashtiriladigan va xususiy sektor tomonidan amalga oshiriladigan ishga yollash turlari mavjud. 

 

Davlat tomonidan tashkillashtiriladigan ishga yollash 
Xorijda kasbiy malaka olgan hamshiralar, ularning malakasi Germaniyadagi referent kasbga ekvivalent 
deb topilishidan avval, Federal bandlik agentligining Markaziy xalqaro va mutaxassislarni ishga 
joylashtirish agentligi   (“Zentrale Auslands- und Fachvermittlung”, qisqacha: ZAV) bilan bog‘lanishi 
mumkin.  Bular hukumatlararo hamkorlikni kuchaytirish maqsadida mamlakatlar o‘rtasida tuziladigan 
maxsus ikki tomonlama kelishuvlardir. 

Bunday vositachilik kelishuvlari, masalan, Triple Win loyihasi doirasida ham qo‘llanilgan. 2013-yildan 
beri Germaniya xalqaro hamkorlik jamiyati (Gesellschaft für Internationale Zusammenarbeit (GIZ)) va 
ZAV xalqaro miqyosda jalb qilingan hamshiralarni ishga yollash, malakasini tan olish va integratsiya 
qilish jarayonini yagona bir tizim sifatida tashkil etib kelmoqda. Triple Win loyihasi, jumladan, 
Bosniya va Gersegovina, Filippin, Tunis, Indoneziya, Iordaniya va Kerala (Hindiston) kabi mamlakatlarda 
amalga oshiriladi. 

 

Xususiy sektor tomonidan ishga yollash 
Davlat tomonidan tashkil etiladigan ishga yollashdan tashqari, Germaniyaning sog‘liqni saqlash va 
parvarishlash sohasidagi kompaniyalari boshqa mamlakatlardagi hamshiralarni mustaqil ravishda 
yollash va mehnat migratsiyasi uchun Germaniyaga jalb qilish imkoniyatiga ham ega.  Ular bu ishga 
yollash jarayonini o‘zlari tashkil etishlari yoki ishga yollash jarayonini qisman yoxud to‘liqligicha o‘z 
zimmasiga oladigan rekruting agentligini yollashlari mumkin. Shu sababli, sog‘liqni saqlash va 
parvarishlash sohasidagi kompaniyalar yoki ishga yollash agentliklari sizga tobora ko‘proq e’tibor 
qaratmoqda.  Ular sizga allaqachon murojaat qilishgan yoki o‘z sohangizdagi boshqa mutaxassislarning 
bu boradagi tajribalari haqida eshitgan boʻlishingiz mumkin. 

Bundan tashqari, sizda kirish va malakani tan olish jarayonini mustaqil ravishda o‘tkazish, shuningdek, 
Germaniyada bo‘lajak ish beruvchini qidirishni mustaqil ravishda boshlash imkoniyati ham mavjud. 
Germaniyada sog‘liqni saqlash va parvarishlash xizmatlarini ko‘rsatuvchi mos kompaniyani topishda 
sizga Migratsiya va qochqinlar ishlari bo‘yicha federal idora (BAMF) Germaniyada ishlash va yashash 
ishonch telefoni orqali yordam beradi.  Keyingi bo‘limda (3.2–3.4-boblar) Germaniyaga kirish va 
kasbiy malakangizni tasdiqlatish uchun qanday bosqichlardan o‘tishingiz kerakligi batafsil 
tushuntirilgan. 

 Bu yerda batafsil ma’lumot olishingiz mumkin: 
Iqtisodiy migratsiya imkoniyatlari haqida qo‘shimcha ma’lumotni Migratsiya va qochqinlar bo‘yicha 
Federal idora (BAMF) veb-saytidan – www.bamf.de va quyidagidan topish mumkin: 
„Make it in Germany“: www.make-it-in-germany.de 

https://www.bamf.de/EN/Service/ServiceCenter/ThemenHotlines/ArbeitenUndLeben/arbeitenundleben-node.html
https://www.bamf.de/EN/Service/ServiceCenter/ThemenHotlines/ArbeitenUndLeben/arbeitenundleben-node.html
https://www.bamf.de/DE/Themen/MigrationAufenthalt/migrationaufenthalt-node.html
http://www.make-it-in-germany.com/de/arbeiten-in-deutschland/gefragte-berufe/pflegekraefte

3. Mehnat migratsiyasi jarayoni: Tartib-qoidalar va bosqichlar 

3.2 Mehnat migratsiya tartib-qoidalari va bosqichlari: Germaniyaga kirish imkoniyatlari 
Uchinchi davlatdan xalqaro miqyosda yollangan hamshira sifatida Germaniyaga kirish uchun sizga 
yashash uchun ruxsatnoma (residence permit) asosidagi viza kerak bo‘ladi. Bu ruxsatnoma 
mamlakatda qolishingiz maqsadida beriladi. Agar Germaniyada hamshira sifatidagi kasbiy 
faoliyatingizni davom ettirishni istasangiz, bu odatda, Yashash to‘g‘risidagi qonunning (AufenthG) 18-
moddasiga muvofiq “daromad olish maqsadidagi mehnat faoliyati uchun mamlakatda qolish” 
hisoblanadi. 

Biroq Germaniyada hamshira bo‘lib ishlashni boshlashdan oldin, malakani tan olish jarayonidan 
o‘tishingiz shart (3.3-bobga qarang). Agar hamshiralik malakangiz darhol tan olinmasa, dastlab 
malakani tan olishga doir tadbirda ishtirok etish uchun kirasiz.  Shu maqsadda sizga Yashash 
to‘g‘risidagi qonunning (AufenthG) 16d-moddasiga binoan kasbiy malakani tan olish uchun 
vaqtinchalik yashash ruxsatnomasi beriladi. 

 Quyidagilarni bilishingiz lozim: 
2020-yil mart oyidan boshlab Malakali ishchilar immigratsiyasi to‘g‘risidagi qonun (FEG) xalqaro 
miqyosda yollangan hamshiralarga mamlakatga kirish tartib-qoidalarini tezlashtirish imkoniyatini 
yaratdi. Bu Yashash to‘g‘risidagi qonunning (AufenthG) 
81a-moddasi bilan tartibga solinadi. Sizda aniq ish taklifi bormi?  Bunday holda ish beruvchilar ma’lum 
bir to‘lov evaziga siz uchun “malakali ishchi uchun tezlashtirilgan tartib”ga ariza berishlari mumkin. 

Malakali ishchi uchun tezlashtirilgan tartib: 
Qolish to‘g‘risidagi qonunning (AufenthG) 81a-moddasida ko‘zda tutilgan, Qolish to‘g‘risidagi 
qonunning (AufenthG) 18 yoki 16d-moddalariga tushadigan shaxslar uchun malakali mutaxassislarni 
jalb qilishning tezlashtirilgan tartibi doirasida, Chet elliklar bilan ishlash boshqarmasi ish beruvchi bilan 
birgalikda muhim rol o‘ynaydi.   Ikkala idora ham ariza topshirishning barcha tartib-qoidalarini 
muvofiqlashtirish va birlashtirish uchun mas’uldir, chet elliklar bilan ishlash bo‘yicha tegishli 
(markaziy) organ esa ushbu jarayon doirasida markaziy aloqa qiluvchi shaxs sifatida faoliyat yuritadi. 
Bundan tashqari, u barcha tegishli talablarni tekshiradi va tan olish, ishlash uchun ruxsatnoma berish 
va viza rasmiylashtirish jarayonini boshlaydi. Butun jarayon davomida unda ishtirok etuvchi hokimiyat 
organlari nisbatan qisqartirilgan muddatlarga rioya qilishlari shart. Umuman olganda, malakali 
mutaxassislar uchun tezlashtirilgan jarayon odatda to‘rt oydan oshmaydi. Biroq shuni hisobga olish 
kerakki, hokimiyat organlari ushbu muddatlarga faqat barcha zarur hujjatlar mavjud bo‘lgandagina 
rioya qilishlari shart. 
Jarayondagi aniq muddatlar 
Make it in Germany sahifalarida bosqichma-bosqich tushuntirilgan. 

Malakali ishchilar uchun tezlashtirilgan tartibga muqobil ravishda mamlakatga kirishning yana ikkita 
varianti mavjud: 

(1) Yashash huquqi to‘g‘risidagi qonunning (AufenthG) 18 yoki 16d-moddalariga muvofiq “oddiy kirish 
tartibi” yoki 

(2) Davlat tomonidan tashkil etilgan ishga yollash doirasida (3.1-bobga qarang) Yashash huquqi 
to‘g‘risidagi 

(3) qonunning (AufenthG) 16d-moddasi 4-bandiga asosan Federal bandlik agentligining 
vositachilik kelishuvi asosida mamlakatga kirish. 

Yashash huquqi to‘g‘risidagi qonunning 18 yoki 16d-moddalariga muvofiq oddiy kirish tartibi (1) 
Malakali ishchilar uchun tezlashtirilgan tartibdan farqli o‘laroq, umumiy tartibda kirish uchun arizalar 
markaziy immigratsiya idorasiga jamlangan holda taqdim etilmaydi. Bunda tegishli idoralar uchun 
belgilangan muddatlar ancha uzunroq. Shu sababli, malakani tan olish va yashash uchun ruxsatnoma 
olish jarayonlari tegishli vakolatli idoralarda bir-biridan alohida tarzda boshlanishi kerak. 
Xorijdagi malakali hamshira sifatida siz Germaniyaga kelishdan avval mahalliy tan olish idorasiga 
malakangizni tan oldirish uchun ariza topshirishingiz mumkin (batafsil ma’lumot uchun 3.3-bobga 
qarang).  Yashash uchun ruxsatnoma va viza berish to‘g‘risidagi qaror malakani tan olish jarayoni 
natijasiga bog‘liq bo‘ladi. 

https://www.make-it-in-germany.com/de/unternehmen/einreise/das-beschleunigte-fachkraefteverfahren?gclid=EAIaIQobChMI_ZzByeXp-wIVkN4YCh0G0QHjEAAYASAAEgK4yvD_BwE

A) Yashash to‘g‘risidagi qonunning 16d-moddasiga muvofiq malakani tan olish maqsadida 
mamlakatga kirish 

Agar malakani tan olish jarayoni doirasida kasbiy malakangiz qisman tan olinsa, kelib chiqqan 
mamlakatingizdagi Germaniyaning xorijdagi vakolatxonasiga (Germaniya elchixonasi yoki Bosh 
konsulligi) AufenthG qonunining 16d-moddasiga binoan kirish vizasini olish uchun murojaat qilishingiz 
kerak. 

Germaniyaga kelganingizdan so‘ng, kirish vizangiz asosida Germaniyadagi mahalliy immigratsiya 
idorasiga AufenthG qonunining 16d-moddasi 3-bandiga muvofiq yashash uchun ruxsatnoma olish 
uchun ariza topshirishingiz lozim. 

 

B) Yashash to‘g‘risidagi qonunning 18-moddasiga muvofiq daromadli ishga joylashish maqsadida 
mamlakatga kirish 

Agar malakangizni tan olish jarayoni doirasida kasbiy malakangiz to‘liq tan olinsa va til talablariga 
javob bersangiz (3.5-bobga qarang), o‘z mamlakatingizdagi Germaniya diplomatik vakolatxonasida 
(elchixona yoki bosh konsullik) AufenthG qonunining 18-moddasiga binoan kirish vizasini olish uchun 
ariza topshirishingiz mumkin. 

Germaniyaga kelganingizdan so‘ng, kirish vizangiz asosida mahalliy immigratsiya idorasiga AufenthG 
qonunining 18-moddasiga muvofiq yashash uchun ruxsatnoma olishga ariza topshirishingiz kerak 
bo‘ladi. 

Shuni ham yodda tutingki, standart kirish tartibiga ko‘ra, mamlakatga kirishdan oldin sizda 
Germaniyadagi bo‘lajak ish beruvchidan aniq ish taklifi bo‘lishi lozim. Odatda, rasmiy mehnat 
shartnomasi talab qilinmaydi. 

Standart tartibdagi boshqa shartlar va muddatlar haqida batafsil ma’lumotni Make it in Germany 
sahifalaridan topishingiz mumkin. 

 

Federal bandlik agentligi bilan tuzilgan vositachilik kelishuvlari asosida mamlakatga kirish (2) 
2024-yil mart oyidan boshlab Malakalarni tan olish bo‘yicha hamkorlik dasturi parvarishlash sohasida 
kasbiy faoliyatingizni amalga oshirish uchun yashash ruxsatnomasini olish va kelganingizdan so‘ng 
malakani tan olishning zarur tartibidan o‘tish imkonini beradi, bunda qisman ekvivalentlik to‘g‘risidagi 
qaror talab qilinmaydi.  Viza berish siz va bo‘lajak ish beruvchingizning mamlakatga kirgandan so‘ng 
tan olish uchun ariza topshirish va bu jarayonda faol ishtirok etish majburiyati bilan bog‘liq. 

 
Mehnat bo‘yicha Federal agentlik bilan ishga joylashish to‘g‘risidagi bitimlar asosida kirish (3) 
Bundan tashqari, Germaniyaga Mehnat bo‘yicha Federal agentlik tomonidan kelib chiqqan alohida 
mamlakatlarning ishga joylashtirish organlari bilan tuzilgan ishga joylashish to‘g‘risidagi bitimlar 
doirasida kirish imkoniyati mavjud. Bu variant Qolish to‘g‘risidagi qonunning (AufenthG) 4-qismi 16d-
bandida belgilangan. Ushbu tartib doirasida mamlakatga kirish uchun rasmiylashtiriladigan viza 
individual tan olish tartibini yakunlashni talab qilmaydi. Bu bilan u yuqoridagi jarayonlardan farq 
qiladi. 

 Bu yerda batafsil ma’lumot olishingiz mumkin: 
Malakali mutaxassislar uchun tezlashtirilgan tartib haqida ko‘proq ma’lumot olish uchun „Make it in 
Germany” bosh sahifasiga kiring. 

Germaniyada ishlash va yashash ishonch telefoni, shuningdek, migratsiya va qochqinlar 
bo‘yicha federal agentlikka (BAMF) mamlakatga kirishning standart tartibi doirasida yordam 
beradi. 

Vositachilik kelishuvlari doirasida mamlakatga kirish bo‘yicha IQ tarmog‘ining batafsil 
ma’lumotlarini bu yerdan topishingiz mumkin: nemischa versiya yoki inglizcha versiya. 

https://www.make-it-in-germany.com/de/visum-aufenthalt/
https://www.make-it-in-germany.com/de/visum/fachkraefteeinwanderungsgesetz
https://www.make-it-in-germany.com/de/visum/fachkraefteeinwanderungsgesetz
https://www.bamf.de/EN/Service/ServiceCenter/ThemenHotlines/ArbeitenUndLeben/arbeitenundleben-node.html
https://www.netzwerk-iq.de/fileadmin/Redaktion/Downloads/Fachstelle_Beratung_und_Qualifizierung/IQ_Handout_16d_Aufenthaltsgesetz_DE.pdf
https://www.netzwerk-iq.de/fileadmin/Redaktion/Downloads/Fachstelle_Beratung_und_Qualifizierung/IQ_Handout_16d_residence_act_ENG.pdf

3.3 Tan olish tartibi 

“Parvarishlash bo‘yicha mutaxassis” kasbi “tartibga solinadigan kasblar” deb ataladi, ya’ni ta’limga 
qo‘yiladigan talablar davlat tomonidan belgilanadi.   Germaniyada parvarish mutaxassisi sifatida 
ishlash uchun “parvarish mutaxassisi” / “parvarish mutaxassisi” nemis kasbiy unvonidan foydalanish 
uchun davlat ruxsatnomasini olishingiz kerak. Ushbu ruxsatnomani olish uchun xorijdan jalb qilingan 
parvarish bo‘yicha mutaxassislar ikkita shartni bajarishlari kerak: 

(1) parvarish sohasidagi o‘z malakasining nemischa malakaga tengligi (= kasbiy malakani tan olish), 
shuningdek kasbiy faoliyatni amalga oshirish uchun 

(2) zarur bo‘lgan til ko‘nikmalari (3.5-bo‘limga qarang). 

Faqat ikkala shart (1+2) bajarilgandan so‘ng, chet eldan jalb qilingan parvarish bo‘yicha 
mutaxassislarga “parvarish bo‘yicha mutaxassis” / “parvarish bo‘yicha mutaxassis” (qisqacha: kasbiy 
faoliyatga ruxsatnoma). 

 Quyidagilarni bilishingiz lozim: 

Kasbiy litsenziya olishning asosiy bosqichlari – Xorijda olingan hamshiralik malakangizning tengligini 
tan olish uchun ariza topshirish 

3.2-bobda tushuntirilganidek, 
A) mamlakatga kirishdan oldin xorijda olingan hamshiralik malakangizning tengligini tan olish 
uchun ariza topshirish tavsiya etiladi. Ariza Germaniyadagi bo‘lajak yashash joyingizdagi kasbiy 
malakani tan olish bo‘yicha vakolatli mahalliy organga taqdim etiladi. Tezlashtirilgan tartibda tan olish 
jarayoni immigratsiya idorasi tomonidan avtomatik tarzda boshlanib, vakolatli organga yuboriladi. 
Ariza topshirishda referent kasb deb ataladigan kasbni ko‘rsatish zarur. U chet elda olingan 
parvarishlash bo‘yicha malakangizning nemischa ekvivalentiga mos keladi: Odatda, bu Parvarishlash 
sohasida kasbiy ta’lim to‘g‘risidagi qonunga (PflBG) muvofiq parvarishlash bo‘yicha mutaxassis 
mutaxassisligi bo‘yicha nemis kasbiy ta’limidir. 
2024-yilgacha ba’zi hollarda “kasallarni parvarish qilish bo‘yicha tibbiyot xodimi” eski kasbiy tasnifi 
bo‘yicha referent kasb ham bo‘lishi mumkin. 

 
B) Malakani tan olish bo‘yicha hamkorlik doirasida kirish va ishga joylashish (bir vaqtning o‘zida 
kasbiy malakani tan olgan holda ishga joylashish maqsadida yashash guvohnomasi deb ataladigan): 
Malakani tan olish bo‘yicha hamkorlik tufayli 2024-yil mart oyidan boshlab siz Federal mehnat 
agentligida ishlash bilan bir qatorda faqat kirgandan so‘ng malakani tan olishning zarur tartibidan 
o‘tish imkoniyatiga ega bo‘lasiz (16d-§, Qolish to‘g‘risidagi qonun loyihasining 3a-bandi (AufenthG-E)).  
A variantdan farqli o‘laroq, ushbu holatda mamlakatga kirishdan oldin tan olish jarayonini boshlash 
yoki qisman ekvivalentlik to‘g‘risidagi qarorning mavjudligi talab etilmaydi.  Viza berish tibbiyot xodimi 
va bo‘lajak ish beruvchingiz sifatida mamlakatga kirgandan so‘ng malakani tan olish uchun ariza 
topshirish majburiyatiga asoslanadi.   Malakani tan olish bo‘yicha hamkorlikni tuzish uchun asosiy 
shartlar mehnat shartnomasidan tashqari, kamida ikki yil o‘qishni talab qiladigan kasbiy malakaga ega 
bo‘lish yoki oliy ma’lumot to‘g‘risidagi diplomga ega bo‘lish (ikkalasi ham ta’lim olingan tegishli 
mamlakat tomonidan tan olinishi kerak), shuningdek, nemis tilini A2 darajasida bilishdir. Yashash 
uchun ruxsatnoma, odatda, bir yilga beriladi va uch yilgacha uzaytirilishi mumkin. 



- 17 - 

Xodimlarni 
adolatli tanlash 
Germaniyada 
sog‘liqni saqlash Fair Recruitment 
Healthcare Germany 

 

 

 

3. Mehnat migratsiyasi jarayoni: Tartib-qoidalar va bosqichlar 

Muvofiqlikni aniqlash 
Kasbiy malakangiz tan olinishi uchun hujjatlaringiz (sertifikatlar, diplomlar, baholar qaydnomasi va 
h.k.) dastlab vakolatli idoralar tomonidan “muvofiqlikni baholash” (“Gleichwertigkeitsprüfung”) 
jarayonida tekshiriladi.  Bunda siz olgan nazariy va amaliy ta’lim mazmuni Germaniyadagi hamshiralik 
ta’limi mazmuni bilan taqqoslanadi. 

 
Hamshiralik kasbiga qo‘yiladigan talablar barcha mamlakatlarda bir xil emas.  Ta’lim va kasbiy 
tayyorgarlik ham farqlanadi. Shu sababli, Germaniyada hamshira bo‘lib ishlash uchun zarur bo‘lgan 
ayrim o‘quv kurslarini o‘tamagan bo‘lishingiz mumkin. 

Agar barcha talablarga javob bersangiz, kasbiy malakangiz tan olinadi.   Shuningdek, nemis tilini 
bilsangiz (3.5-bobga qarang), Germaniyada hamshira sifatida faoliyat yuritish uchun kasbiy litsenziya 
olasiz. 
Biroq, ko‘p hollarda Germaniyaga kelganingizdan so‘ng o‘zlashtirishingiz mumkin bo‘lgan o‘quv 
kurslari yetishmasligi aniqlanadi.  Bu kamchiliklar baholash xulosasi (“Defizitbescheid” — kamchiliklar 
haqidagi xulosa deb ham yuritiladi) orqali yozma ravishda qayd etiladi.   Zarur bo‘lsa, ushbu xulosada 
kompensatsiya chorasi yordamida qaysi bilim va ko‘nikmalarni o‘zlashtirishingiz kerakligi ham 
ko‘rsatiladi. 

 
Muvofiqlikka erishish uchun jiddiy farqlarni bartaraf etish chora-tadbirlari Ta’lim dasturidagi 
kamchiliklarni (“defitsitlarni”) kompensatsiya chorasi yordamida to‘ldirishning ikki yo‘li mavjud.  Bu 
Hamshiralik kasblari to‘g‘risidagi qonunning (PflBG) 40-moddasi 3-bandi 2-jumlasida tartibga 
solingan. Xorijda kasbiy malaka olgan hamshira sifatida moslashuv kursi yoki bilim sinovidan birini 
tanlash huquqiga egasiz: 

 

Moslashuv kursi 
Hamshiralik kasblari bo‘yicha o‘qitish va imtihon qilish tartibi to‘g‘risidagi nizomning (PflAPrV) 44-
moddasiga muvofiq, sizning malakangizda aniqlangan tafovutlar moslashuv kursida individual tarzda 
to‘ldiriladi.  Moslashuv kursining davomiyligi va mazmunini vakolatli organ belgilaydi. Moslashuv 
kursida aniqlangan kamchiliklar maqsadli ravishda bartaraf etiladi. Moslashuv kurslari odatda maxsus 
nazariy darslar va amaliy topshiriqlardan iborat bo‘ladi.   Kurs uning mazmuni bo‘yicha yakuniy suhbat 
bilan tugaydi.  Malaka oshirish kurslari vakolatli organ tomonidan ma’qullangan bo‘lishi kerak va faqat 
tibbiyot xodimlarini tayyorlash bo‘yicha davlat o‘quv yurtlari hamda davlat tomonidan tan olingan 
ta’lim muassasalari tomonidan o‘tkazilishi mumkin. 

 

Bilim sinovi 
Bilim sinovi Hamshiralik kasblari bo‘yicha o‘qitish va imtihon qilish tartibi to‘g‘risidagi nizomning 
(PflAPrV) 45-moddasiga binoan o‘tkaziladigan davlat sinovidir. U amaliy va og‘zaki qismlardan iborat.  
Bilim sinovi sizda ushbu kasb bilan shug‘ullanish uchun zarur ko‘nikmalar mavjudligini tekshiradi. U 
Germaniya ta’lim dasturining asosiy mazmuniga asoslanadi. Bilim sinoviga maxsus kurslarda 
tayyorlanishingiz mumkin. Bilim sinovini bir marta qayta topshirishga ruxsat etiladi. 
Germaniyada bilim darajasini aniqlash testiga tayyorlov kurslarini turli ta’lim muassasalari taklif etadi. 
Ular qonun bilan tartibga solinmaydi, chunki majburiy emas. 

Kurslarning innovatsion konsepsiyalari kompensatsion chora-tadbirlar davomida (masalan, 
mutaxassislik fanlari o‘qituvchilari va til o‘qituvchilari hamkorligi tufayli; amaliy mashg‘ulotlar paytida 
yoki qo‘shimcha til kurslari doirasida til murabbiylari yordamida) til tayyorgarligini nazarda tutadi.  Bu 
konsepsiyalar ko‘pincha sizga kompensatsiya chorasini o‘tash paytidayoq yangi ish joyi bilan tanishish 
imkoniyatini beradi (masalan, kompensatsiya chorasini o‘tash davomida amaliy amaliyot o‘tash 
orqali). 



- 18 - 

Xodimlarni 
adolatli tanlash 
Germaniyada 
sog‘liqni saqlash Fair Recruitment 
Healthcare Germany 

 

 

 

3. Mehnat migratsiyasi jarayoni: Tartib-qoidalar va bosqichlar 

Kasbiy unvondan foydalanishga ruxsatnoma berish — kasbiy faoliyatni amalga oshirishga ruxsatnoma 
Agar Germaniyada zarur kompensatsiya chorasi muvaffaqiyatli yakunlangan (= kasbiy malakani tan 
olish (1)) va nemis tilini tegishli darajada bilishingiz tasdiqlangan bo‘lsa (3.5-bo‘limga qarang) (2), siz 
“Pflegefachmann” / “Pflegefachfrau” (hamshira) kasbiy unvonidan foydalanishga ruxsat olasiz. 

Ushbu professional ruxsatnoma sizga Germaniyada parvarishlash bo‘yicha mutaxassis sifatida malakali 
faoliyat yuritish huquqini beradi. Biroq, shuni hisobga olish kerakki, sizning malaka darajangiz 
(masalan, hamshiralik ishi bo‘yicha bakalavr (Bachelor of Science in Nursing)) amalda Germaniya 
kasbiy ta’limiga tenglashtiriladi — u hamshiralik mutaxassisi (“Pflegefachmann” / “Pflegefachfrau”) 
malakasiga teng.  Germaniyadagi hamshiralik malakasi asosan kasb-hunar ta’limiga tenglashtirilgani 
uchun Germaniyada tan olingan diplomingiz bilan magistraturada o‘qishni davom ettirish huquqiga 
ega bo‘lmasligingiz mumkin. 

Bu yerda batafsil ma’lumot olishingiz mumkin: 
IQ Netzwerk hamshiralik faoliyati bo‘yicha mavzuga oid to‘plamni e’lon qildi. Unda hamshiralarning kasbiy 
malakasini tan olish haqida umumiy ma’lumotlar keltirilgan. 

Kasb-hunar ta’limi federal instituti (BIBB): Xorijiy kasbiy malakalarning Germaniyada tan olinishi 
to‘g‘risida ma’lumotlar 

Germaniyada tan olish: 
Federal hukumatning xorijiy kasbiy malakalarni tan olishga oid axborot portali 

Kasbiy malakangizni qanday tasdiqlatishingiz mumkinligini va bu jarayon uchun kim mas’ul ekanini 
Tan olishni izlash vositasi yordamida bilib olishingiz mumkin. Bu yerda bepul maslahat markazlarini 
topasiz. 

Kasbiy malakani tan olish bo‘yicha markaziy xizmat ko‘rsatish markazi (ZSBA): 
Malakani tan olish jarayonida bepul maslahat va ko‘mak 

ProRecognition loyihasi doirasida 10 ta xorijiy davlatdagi (jumladan, Vetnam, Braziliya, Kolumbiya, 
Bosniya va Gersegovina, Hindiston va Ukraina) malakali hamshiralarga kasbiy malakani tan olish 
bo‘yicha maslahatlar berilmoqda. 

3.4    Oilani olib kelish 
Quyidagilarni bilishingiz 
lozim: 
Germaniyaga ko‘chish – mamlakatda malakangizni tan olish jarayoni davomida oilangizni vaqtincha 
o‘z yurtingizda qoldirishingizga to‘g‘ri kelishini anglatishi mumkin.  Oila a’zolaringizning keyingi 
immigratsiyasini imkon qadar tezroq tashkil qilish uchun oilani birlashtirishni qo‘llab-quvvatlash 
bo‘yicha mavjud imkoniyatlar haqida bo‘lajak ish beruvchingiz bilan suhbatlashing. Masalan, ish 
beruvchilar oilani birlashtirishning aniq talablarini o‘rganishda yoki vakolatli idoralarga rasmiy 
hujjatlarni topshirishda sizga yordam berishi mumkin. 

Oilani birlashtirishning huquqiy asoslari Qolish to‘g‘risidagi qonunning 27-moddasi va undan keyingi 
moddalarida tartibga solinadi.  Qonunda Yevropa Ittifoqi fuqarolarining immigratsiyasi va uchinchi 
davlat fuqarolarining immigratsiyasi o‘rtasidagi farqlar ko‘rsatilgan. 

Bu yerda batafsil ma’lumot olishingiz mumkin: 
Make-it-in-Germany xorijdan jalb qilingan hamshiralik mutaxassislariga oilani olib kelish,  
shuningdek, qadamli yoʻriqnoma taqdim etadi. 

Migratsiya va qochoqlar ishlari bo‘yicha federal idora (BAMF) ham oilani olib kelish imkoniyatlari 
haqida umumiy maʼlumot beradi. 

https://www.netzwerk-iq.de/fileadmin/Redaktion/Downloads/IQ_Publikationen/Allgemeine_Publikationen/IQ_Themendossier_Pflege_DE.pdf
https://www.netzwerk-iq.de/fileadmin/Redaktion/Downloads/IQ_Publikationen/Allgemeine_Publikationen/IQ_Themendossier_Pflege_DE.pdf
https://www.netzwerk-iq.de/fileadmin/Redaktion/Downloads/IQ_Publikationen/Allgemeine_Publikationen/IQ_Themendossier_Pflege_DE.pdf
https://www.bibb.de/de/719.php
https://www.bibb.de/de/719.php
https://www.bibb.de/de/719.php
https://www.anerkennung-in-deutschland.de/html/de/index.php
https://www.anerkennung-in-deutschland.de/html/de/index.php
https://www.anerkennung-in-deutschland.de/html/de/beratung.php
https://www.anerkennung-in-deutschland.de/html/de/pro/zsba.php
https://www.anerkennung-in-deutschland.de/html/de/pro/prorecognition.php
https://www.make-it-in-germany.com/de/leben-in-deutschland/mit-familie/ehegattennachzug-zu-nicht-eu-buerger
https://www.make-it-in-germany.com/de/leben-in-deutschland/mit-familie/ehegattennachzug-zu-nicht-eu-buerger
https://www.make-it-in-germany.com/fileadmin/1_Rebrush_2022/a_Fachkraefte/PDF-Dateien/3_Visum_u_Aufenthalt/Visagrafik_DE/2023_Jan_MiiG_Visum_zum_Familiennachzug_DE.pdf
https://www.bamf.de/DE/Themen/MigrationAufenthalt/ZuwandererDrittstaaten/Familie/NachzugZuDrittstaatlern/nachzug-zu-drittstaatlern-node.html
https://www.bamf.de/DE/Themen/MigrationAufenthalt/ZuwandererDrittstaaten/Familie/NachzugZuDrittstaatlern/nachzug-zu-drittstaatlern-node.html

3.5 Malakani tan olish jarayonida til masalasi 

3.3-bobda tushuntirilganidek, kasbiy litsenziya olish uchun nafaqat chet elda olingan hamshiralik 
malakasini tan oldirish, balki nemis tilini ma’lum bir darajada bilishni ham isbotlash kerak.  Faqat 
shundan keyingina Germaniyada hamshira sifatida ishlash huquqiga ega bo‘lasiz. 

 Quyidagilarni bilishingiz lozim: 

Germaniyada muvofiqlashtiruvchi tadbirda ishtirok etish uchun viza berilishida AufenthGning 16d-
moddasiga ko‘ra, ko‘pincha nemis tilini B1 darajasida bilish yetarli. Qo‘shimcha til ko‘nikmalarini 
Germaniyada rivojlantirish mumkin. 

Kasbiy litsenziya berish uchun til talablariga oid qoidalar hozirda qayta ko‘rib chiqilmoqda. Ayrim 
federal yerlarda hamshiralik ishi bo‘yicha B2 darajadagi maxsus til imtihonini topshirish talab etiladi. 
Dastlab ushbu maxsus til imtihonini Hamburg, Bremen, Meklenburg-Forpommern, Shlezvig-
Holshtayn, Niderzaksen, Bavariya va Raynland-Pfalzda joriy etish rejalashtirilgan (batafsil maʼlumot bu 
yerda. Boshqa federal yerlarda esa hozircha umumiy nemis tilini B2 darajasida bilish kifoya qiladi.  Tan 
olingan hamshira sifatida kasbiy litsenziya olish uchun zarur til ko‘nikmalariga ega ekanligingizni 
tasdiqlovchi hujjatni eng kechi bilan litsenziya olish vaqtida taqdim etishingiz kerak. Aniq qoidalar 
yuzasidan o‘zingizga tegishli tan olish idorasiga murojaat qiling. 

Germaniyada tan olinish jarayoni doirasidagi kasbiy til kurslarida ishtirok etish zarur bo‘lganda, 
“Kasbiy nemis tilini rivojlantirish to‘g‘risidagi nizom” (“Verordnung über die berufsbezogene 
Deutschsprachfo‘rderung”, qisqacha DeuFo‘V) orqali moliyalashtirilishi mumkin. Buning uchun 
Migratsiya va qochoqlar bo‘yicha federal idora (“Bundesamt für Migration und Flüchtlinge” (BAMF)) 
mas’ul hisoblanadi. Ish beruvchilar sizga moliyalashtirishning mavjud imkoniyatlari haqida BAMFdan 
ma’lumot olishda yordam berishi mumkin. 

Germaniyadan tashqarida nemis tilini sifatli o‘qitadigan til maktabini qanday topsam bo‘ladi?  
Sizning shaxsiy ishtiyoqingiz, shuningdek, til o‘rganishdagi avvalgi bilim va tajribangiz o‘zlashtirish 
muvaffaqiyatingizga ta’sir qiladi.  Shu bilan birga, dars berish va o‘quv materiallarining sifati, ta’lim 
muhiti hamda o‘qituvchingizning malakasi ham o‘zlashtirish jarayoningizda muhim o‘rin tutadi.  Turli 
mezonlar sizga nemis tilini yaxshi o‘rgatadigan til maktabini topishga yordam berishi mumkin. Gyote 
instituti til maktabini tanlashda sizni yoʻnaltiradigan batafsil tavsiyalarni ishlab chiqqan. 

Raqamli takliflar 
An’anaviy til kurslaridan tashqari, nemis tilini yaxshilashga yordam beradigan raqamli xizmatlar ham 
mavjud.  Masalan, quyidagi bepul xizmatlar xalqaro miqyosda ishga yollangan hamshiralar uchun 
maxsus ishlab chiqilgan: 

Hamshiralikda bir kun – nemis tilida 
“Hamshiralikda bir kun – nemis tilida” (“Ein Tag Deutsch in der Pflege”) — bu hamshiralik kasbi uchun 
mo‘ljallangan, B1 darajasidan boshlab nemis tilini o‘rgatadigan bepul ta’limiy o‘yin. Uning onlayn va 
ilova versiyasi mavjud. 

Gyote institutining til oʻrganish o‘yinlari 
Gyote instituti shifoxonadagi maxfiy topshiriq kabi til o‘rgatuvchi o‘yinlar orqali til o‘zlashtirishni 
qo‘llab-quvvatlashga harakat qiladi. 

 Bu yerda batafsil ma’lumot olishingiz mumkin: 

Ish joyidagi nemis tili bo‘yicha IQ malaka markazining veb-saytida siz hamshiralik sohasiga oid 
materiallar to‘plamini topasiz. Ular til o‘rganishingizga yordam beradi: www.deutsch-am-
arbeitsplatz.de 

https://www.lfp.bayern.de/fachsprachenpruefung/
https://www.pflege-ndz.de/projekt-detailseite/entwicklung-und-erprobung-der-fachsprachpruefung-b2-pflege.html
https://www.pflege-ndz.de/projekt-detailseite/entwicklung-und-erprobung-der-fachsprachpruefung-b2-pflege.html
http://www.goethe.de/gutedeutschkurse
http://www.goethe.de/gutedeutschkurse
https://www.ein-tag-deutsch.de/
https://www.ein-tag-deutsch.de/
https://www.goethe.de/de/spr/ueb/umk.html
https://www.deutsch-am-arbeitsplatz.de/fuer-die-kursplanung/materialsammlung/materialsammlung-pflege
https://www.deutsch-am-arbeitsplatz.de/fuer-die-kursplanung/materialsammlung/materialsammlung-pflege

3.6 Ishga tayyorgarlik  Xodimlarning huquq va majburiyatlari Xalqaro miqyosda ishga yollangan 

hamshira sifatida siz Germaniyada sog‘liqni saqlash sohasida ishlashga doir huquq va majburiyatlarga 

egasiz. Keyingi bo‘limda shu haqida umumiy 
ma’lumot beriladi. Bu borada bo‘lajak mehnat shartnomangiz markaziy o‘rin tutadi va 
unda bir nechta jihatlarni inobatga olish zarur. Mehnat shartnomasini doimo diqqat bilan o‘qib chiqing 
va uni imzolashdan oldin Germaniyadagi xodim sifatidagi huquq va majburiyatlaringiz haqida o‘zingiz 
uchun ma’lumot oling. 

 Quyidagilarni bilishingiz lozim: 
Mehnat shartnomasi Germaniyadagi mehnat munosabatlarining huquqiy asosi hisoblanadi. U 
xodimlarning huquq va majburiyatlarini belgilab beradi. 
Shartnomani tuzishdan oldin yoki tuzish jarayonida quyidagi ma’lumotlarni olishingiz muhim: 

● Shartnoma tuzayotgan tomonlarning nomlari (sizning ismingiz va kompaniya nomi) 
● Shartnomaning boshlanish sanasi va amal qilish muddati 
● Sinov muddati haqida ma’lumot (agar mavjud bo‘lsa) 
● Ish joyi 
● Lavozim majburiyatlari (ish joyidagi vazifalaringiz) 
● Ish haqi to‘g‘risida ma’lumot 
● Haftalik ish soatlari va yillik taʼtil kunlari haqida ma’lumot 
● Tomonlarning shartnomani bekor qilish to‘g‘risida bir-birini ogohlantirish muddatlari haqida 

ma’lumot 

Agar sizni chet eldan Germaniyaga ishga yuborishsa, bandlik agentligi mehnat shartnomasi tuzilgunga 
qadar sizni bu haqda xabardor qilishi shart. Ish taklifini rad etishingiz mumkin. Shuningdek, siz 
individual o‘zgarishlar haqida kelishib olishingiz mumkin. Bu axborot berish majburiyati qonunda 
nazarda tutilgan. Hatto “Faire Anwerbung Pflege Deutschland” sifat belgisiga ega bo‘lmagan bandlik 
agentliklari ham 
uni bajarishi shart.  Turli ish takliflarini taqqoslang! 
2022-yildan boshlab parvarishlash sohasida jamoa shartnomasi qo‘llanilishi kerak.  Unda ish haqi 
miqdori tartibga solinadi. Jamoa shartnomalarida umumiy shartlar, masalan, ish vaqti, ish vaqtidan 
tashqari ish, ta’til va hokazolar to‘g‘risidagi qoidalar ham ko‘rsatilishi mumkin. Agar siz Germaniyada 
diplomli parvarishlash mutaxassisi sifatida ishlayotgan bo‘lsangiz, sizga nemis kasbiy diplomiga ega 
hamkasblaringizga nisbatan qo‘llaniladigan qoidalar tatbiq etiladi! 
Jamoa shartnomasiga muvofiq, siz kasbiy malakangiz va ish tajribangiz asosida ma’lum bir ish haqi 
guruhiga va ish staji darajasiga kiritilasiz. Sizning ish haqingiz ko‘rsatilgan guruh uchun belgilangan 
tarifga muvofiq to‘lanadi.  Agar siz davlat ish beruvchisida ishlayotgan bo‘lsangiz, sizga nisbatan TVöD 
Hamshiralik jamoa shartnomasi qo‘llaniladi.  U bilan Internetda tanishish mumkin.  Jamoa 
shartnomalari Internetda e’lon qilinishi shart emas, lekin sizga taqdim etilishi kerak. Ishga joylashtirish 
agentligi ham sizga ish taklifida jamoa shartnomasi mavjudligini ko‘rsatishi shart. 
Mehnat shartnomasini faqat uning mazmunini diqqat bilan o‘qib chiqqandan so‘nggina imzolang. 
Yaxshilab ma’lumot oling va mehnat sharoitlari hamda ish haqi miqdorini taqqoslang. 

Maksimal ish soatlari va minimal dam olish davrlari – Mehnatni muhofaza qilish va xavfsizlik 
Germaniyada barcha xodimlarni himoya qilish uchun mehnatni muhofaza qilish va xavfsizlik ustuvor 
vazifa hisoblanadi. Bu, jumladan, maksimal ish soatlariga va minimal dam olish davrlariga rioya qilish 
majburiyatini ham o‘z ichiga oladi.  Bunga rioya qilinishi uchun ish beruvchilar mas’uldir.   Ish vaqti 
to‘g‘risidagi qonunga (ArbZG) ko‘ra, ish kuni o‘rtacha sakkiz soatdan oshmasligi kerak.  Biroq 
hamshiralar uchun istisno qo‘llaniladi: Kunlik maksimal ish vaqti sakkiz soatdan ko‘p bo‘lishi va o‘n ikki 
soatgacha uzaytirilishi mumkin. Ushbu o‘rtachadan yuqori ish vaqtidan so‘ng xodimlar kamida o‘n bir 
soat dam olishlari shart. 

Ushbu ish vaqti doirasida qonuniy tanaffus qoidalari (dam olish uchun tanaffuslar) ham mavjud. Ish 
vaqti olti soatdan to‘qqiz soatgacha bo‘lganda, kamida 30 daqiqalik tanaffus berilishi kerak; ish to‘qqiz 
soatdan oshganda esa tanaffus 45 daqiqa bo‘lishi lozim.  Shuni ta’kidlash joizki, tanaffus ish 
boshlangandan keyin eng kechi bilan olti soat o‘tgach olinishi kerak. 

Ikki ish smenasi o‘rtasida ham dam olish davrlariga rioya qilinishi kerak. Odatda, bu kamida o‘n bir 
soatni tashkil etadi; hamshiralik sohasida esa dam olish davrini o‘n soatgacha qisqartirish mumkin.  
Bunday holda, buning o‘rnini qoplash uchun keyinchalik uzoqroq dam olish davrlari berilishi kerak. 

Yakshanba va bayram kunlaridagi ish uchun keyingi 14 kun ichida qo‘shimcha dam olish kunlari 
berilishi shart. Aniqroq aytganda, bu siz hamshira sifatida bir martada ketma-ket 19 kun ishlashga 
majbur bo‘lishingiz mumkinligini anglatadi. 

 

Ishdan bo‘shatish haqida ogohlantirish muddatlari 
Mehnat shartnomasini bekor qilish to‘g‘risidagi xabarnoma har ikki tomon tomonidan berilishi 
mumkin:  xodimlar ham, ish beruvchilar ham mehnat munosabatlarini bekor qilishi mumkin.  Bu 
jarayonda belgilangan muddatlarga rioya qilish shart.   Mehnat munosabatlari belgilangan muddat 
tugamaguncha bekor qilinmaydi.   Ogohlantirish muddatlari mehnat munosabatlari qancha davom 
etganiga qarab o‘zgaradi. Odatda, Germaniyada kalendar oyining 15-sanasidan yoki oy oxiridan 
boshlab kamida to‘rt haftalik qonuniy  ogohlantirish muddati amal qiladi.  Lekin eʼtibor bering:  bu 
qonuniy ogohlantirish muddati faqat olti oydan ortiq ishlagan bo‘lsangizgina qo‘llaniladi. 

Ogohlantirish muddatlari, jumladan, sinov davridagi muddatlar haqidagi barcha ma’lumotlarni 
mehnat shartnomangizdan yoki jamoa shartnomasidan topishingiz mumkin. Jamoa shartnomalarini, 
masalan, Birlashgan farovonlik uyushmasi (“Paritätischer Wohlfahrtsverband”) muassasalaridan olish 
mumkin.  Agar mehnat yoki jamoa shartnomangizda ogohlantirish muddatlari haqida hech qanday 
ma’lumot bo‘lmasa, bu tafsilotlarni yozma ravishda kelishib olishingiz zarur. Aks holda, qonun 
hujjatlaridagi qoidalar qo‘llaniladi. 

 

Kompaniyaga biriktirish va/yoki xarajatlarni qoplash shartlari 
Kompaniya sizni yollash bilan bog‘liq xarajatlarni qoplaydi. Shuning uchun u sizni o‘z kompaniyasida 
iloji boricha uzoqroq ushlab turmoqchi ekanligi tushunarli. Bu maqsadga erishish usullaridan biri 
majburiyatlar va xarajatlarni qoplash to‘g‘risidagi qoidalardir.  Ushbu qoidalar sizning mehnat 
shartnomangizning tarkibiy qismi hisoblanadi. Ular xodimlarning kompaniya oldidagi ma’lum 
majburiyatlarini tavsiflaydi. Umuman olganda, bunday qoidalar taqiqlanmagan. Biroq ular aniq va 
ravshan ifodalanishi kerak. Majburiy shartlar va zararni qoplash to‘g‘risidagi shartlar xodim sifatida siz 
uchun asossiz noqulay shart-sharoitlar yaratmasligi kerak.  Xususan, ushbu qoidalarda siz ma’lum vaqt 
davomida ish joyingizni o‘zgartirish huquqiga ega emasligingiz qayd etilgan. Siz o‘z ish joyingizga 
ma’lum muddatga “bog‘langansiz” (= majburiy shart).  Agar siz tegishli qoidalarga qaramay, ishingizni 
o‘zgartirsangiz, kompaniya sizdan ma’lum summani qoplashni talab qilishini kutishingiz kerak (= 
qoplash to‘g‘risidagi qoida). 
Shuning uchun bunday bog‘lanish va/yoki kompensatsiya to‘g‘risidagi qoidalarga alohida e’tibor 
qarating va ular shaxsan siz uchun maqbul ekanligini tekshiring. Bu masalani bo‘lajak ish beruvchingiz 
bilan muhokama qiling. Bu qoidalarni mehnat shartnomangizda yoki tegishli hujjatlarda topasiz. 
Shubha tug‘ilgan taqdirda mehnat sudi korxonada qolish majburiyati to‘g‘risidagi qoidaning haqiqiyligi 
yoki xarajatlarni qoplash to‘g‘risida qaror qabul qilishi mumkin.  Biroq butun mehnat shartnomasining 
haqiqiyligi bunga bog‘liq emas. Shuning uchun tegishli hujjatni imzolashdan oldin ish taklifi va mehnat 
shartnomasi bilan diqqat bilan tanishib chiqing.  Ulardagi qoidalar, xususan, korxonada qolish 
majburiyati va xarajatlarni qoplash haqidagi qoidalar sizning shaxsiy tasavvurlaringiz va hayotingizga 
mos keladimi-yo‘qmi, o‘ylab ko‘ring! Qaysi qoidalar shaxsan siz uchun qanday oqibatlarga olib 
kelishini anglab yeting. 

Kompaniyada birgalikda qaror qabul qilish va faol ishtirok etish: 
Germaniyada xodimlar o‘z kompaniyasining qaror qabul qilish jarayonlarida birgalikda qaror qabul 
qilish va faol ishtirok etish huquqiga ega. 

Davlat yoki xususiy sektordagi ish beruvchilar uchun siz Ishchi kengashi yoki Xodimlar kengashiga 
murojaat qilishingiz mumkin. Bu kompaniyalar va korporatsiyalarda xodimlarning saylanadigan, 
institutsional vakolatxonasidir.  U rahbariyat oldida barcha xodimlarning manfaatlari va nuqtayi 
nazarlarini ifodalaydi.  Qonunchilikda ishlab chiqarish kengashi, xususan, korxonada chet ellik 
xodimlarning integratsiyalashuviga va ular bilan nemis ishchilari o‘rtasidagi o‘zaro tushunishga 
ko‘maklashishi, shuningdek, korxonada irqchilik va ksenofobiyaga qarshi kurashish bo‘yicha chora-
tadbirlar tashabbusi bilan chiqishi mumkinligi nazarda tutilgan, Korxonalar to‘g‘risidagi qonunning 
(BetrVG) 80-moddasi 1-xatboshi 7-bandi. 

Cherkov yoki xayriya muassasalarida birgalikda qaror qabul qilish organi Xodimlar vakolatxonasi 
(MAV) deb ataladi. Uning saylangan a’zolari ham ish beruvchilar oldida xodimlarning manfaatlarini 
himoya qiladi.  Ularning vazifalari Ishchi kengashlarining vazifalariga o‘xshaydi. MAV faoliyati 
xodimlarning vakolatxonalari to‘g‘risidagi qonunlar bilan tartibga solinadi: Protestant cherkovi uchun 
Germaniyadagi Protestant cherkovida Xodimlarning vakolatxonalari to‘g‘risidagi cherkov qonuni 
(MVG-EKD) hamda Katolik cherkovida Xodimlarning vakolatxonalari to‘g‘risidagi nizom (MAVO). 

 Bu yerda batafsil ma’lumot olishingiz mumkin: 

www.make-it-in-germany.com 

www.bundesgesundheitsministerium.de 

www.minor-kontor.de 

Bog‘lash va/yoki to‘lash shartlari bo‘yicha noaniqliklar yuzaga kelsa, sizga Germaniya mehnat 
huquqiga ixtisoslashgan mustaqil yuristlar yordam beradi.   Maslahat xizmatlari va sud yordami uchun 
nafaqa olish uchun ariza topshirish imkoniyati mavjud.   Shunday qilib, sizning moliyaviy riskingiz 
kamayadi.   IQ tarmog‘ining Faire Integration dasturi sizga ushbu mavzu bo‘yicha maslahatlar taklif 
etadi.  Bu masala bo‘yicha qo‘shimcha ma’lumotni 4.4-bobdan topasiz. 

http://www.make-it-in-germany.com/
https://www.bundesgesundheitsministerium.de/
https://minor-kontor.de/
http://www.faire-integration.de/

4. Germaniyaga kelish va yashash 

4.1 Germaniyada ijtimoiy ta’minot – tibbiy 
sug‘urta 

Quyidagilarni bilishingiz lozim: 

Germaniyada hamshira sifatida ishlagan vaqtingizda ijtimoiy sug‘urta tizimida majburiy 
sug‘urtalanasiz.   Germaniyada ijtimoiy sug‘urta turli holatlarda sizni himoya qiladigan beshta qonuniy 
sug‘urta turini o‘z ichiga oladi:  kasallik, uzoq muddatli parvarishga muhtojlik, ishsizlik, baxtsiz 
hodisalar va pensiya ta’minoti.  Buning evaziga, masalan, baxtsiz hodisaga uchrasangiz yoki ishingizni 
yo‘qotsangiz, sug‘urta kompaniyalaridan moliyaviy yordam olasiz. Kasallik bilan bog‘liq ko‘p hollarda 
xarajatlaringiz to‘liq qoplanadi. 

Ijtimoiy sug‘urta keksalik bo‘yicha davlat pensiya sug‘urtasi, davlat tibbiy sug‘urtasi, parvarish 
bo‘yicha ijtimoiy sug‘urta, baxtsiz hodisalardan davlat sug‘urtasi va ishsizlik bo‘yicha davlat 
sug‘urtasini o‘z ichiga oladi. 

Sug‘urta majburiyati shuni anglatadiki, siz xodim sifatida ishlaganingizda ijtimoiy sug‘urta badallarini 
to‘lashingiz shart. Bu badallar, odatda, soliqlar singari ish haqingizdan avtomatik ravishda ushlab 
qolinadi.  Badallar miqdori qonun bilan belgilanadigan foizda bo‘lib, ish haqingizga bog‘liq bo‘ladi. U 
sizning ish haqingizga ham bog‘liq. Badallar tegishli sug‘urta kompaniyasi byudjetiga tushadi. 

Germaniyada majburiy tibbiy sug‘urta amal qiladi, shuning uchun siz davlat tibbiy kassasida 
ro‘yxatdan o‘tishingiz kerak.   Sug‘urta kompaniyasini o‘zingiz tanlashingiz mumkin. Hozirgi kunda 
Germaniyada 97 ta tibbiy sug‘urta kompaniyasi mavjud (2023-yil yanvar holatiga ko‘ra).  Tegishli 
tibbiy sug‘urtaning imtiyozlari federal darajada tartibga solinadi va tibbiy zaruratga ega barcha 
xizmatlarni o‘z ichiga oladi.  Sug‘urta kompaniyalari o‘rtasidagi farqlar faqat qo‘shimcha xizmatlardan 
iborat. Tibbiy sug‘urtadan o‘tish orqali avtomatik tarzda parvarish sug‘urtasiga ham ega bo‘lasiz. 

Quyida tegishli sug‘urta turlarining ayrim o‘ziga xos xususiyatlari batafsil tavsiflanadi: 
 

Nafaqa sug‘urtasi haqida batafsil ma’lumot: 
Siz mehnat faoliyatini tugatgandan so‘ng har oyda nafaqa olish uchun pensiya sug‘urtasi tizimiga badal 
to‘laysiz. Nafaqa miqdori sizning mehnat faoliyatingiz paytidagi daromadingiz asosida hisoblanadi. 
Bunda Germaniyada badallar to‘langan yillar hisobga olinadi. Odatda, davlat nafaqa sug‘urtasi 
bo‘yicha pensiyalar chet elga ham to‘lanadi.  Bu Germaniyadagi mehnat faoliyatingizni tugatgandan 
so‘ng yana emigratsiya qilganingizda sodir bo‘ladi. Biroq ayrim hollarda cheklovlar yuzaga kelishi 
mumkin.  Shuning uchun sizning aniq vaziyatingizga taalluqli savollar bo‘yicha Germaniya nafaqa 
sug‘urtasi tizimiga o‘z vaqtida murojaat qilish muhimdir. 

https://www.gkv-spitzenverband.de/krankenkassenliste.pdf

Ishsizlik sug‘urtasi: 
Ishsizlikdan sug‘urtalash ishsiz shaxslarga ma’lum bir muddat davomida muntazam nafaqa to‘lanishini 
ta’minlaydi.  Buning uchun, qoida tariqasida, so‘nggi ikki yil ichida kasbiy faoliyatingiz davomida 
kamida bir yil sug‘urtalangan bo‘lishingiz va yana ish izlayotgan bo‘lishingiz kerak. 

 

Bu yerda batafsil ma’lumot olishingiz mumkin: 

Ijtimoiy sugʻurtalash haqida ko‘proq ma’lumot olish uchun Make it in Germany bosh sahifasiga 
kiring. 

 

 

 

 

 

 
 

4.2 Migratsiya va integratsiya bo‘yicha maslahat infratuzilmasi 

 Quyidagilarni bilishingiz lozim: 

Germaniyada migratsiya va integratsiya bo‘yicha keng ko‘lamli maslahat xizmatlari taklif etiladi.  Eng 
muhim murojaat manzillaridan ayrimlarini quyida topishingiz mumkin: 

2005-yildan beri federal hukumat katta yoshdagi muhojirlar uchun migratsiya bo‘yicha maslahatlarni 
qo‘llab-quvvatlab kelmoqda.  Bu yangi kelgan immigrantlar uchun maxsus ishlab chiqilgan taklifdir. 

Migratsiya masalalari boʻyicha mbeon konsultatsiya xizmati bu – raqamli xizmat.  U maslahat 
izlayotganlarga mbeon ilovasi orqali chat orqali maslahat olish imkoniyatini taqdim etadi.  Bu yerda 
Germaniyaga kelish, ish va kasb, nemis tilini o‘rganish, sog‘liq va uy-joy bilan bog‘liq savollarga javob 
olish mumkin. Chatdagi maslahatlardan foydalanish bepul, anonim va ma’lumotlarni himoya qilish 
nuqtai nazaridan xavfsiz hisoblanadi.  Bir vaqtning o‘zida birinchi yo‘naltiruvchi yordam sifatida 
Migratsiya va qochqinlar ishlari bo‘yicha Federal idoraning (BAMF) ilovasi va veb-saytida migratsiya 
masalalari bo‘yicha keng ma’lumotlar taqdim etiladi. Bundan tashqari, MBE maslahat markazlaridan 
birida shaxsan maslahat olish imkoniyati mavjud. 

Faire  Integration  bu – Yevropa Ittifoqidan bo‘lmagan qochoqlar va muhojirlar uchun umummilliy 
maslahat xizmatidir. Ushbu taklif ijtimoiy va mehnat huquqi masalalari bo‘yicha yordamni o‘z ichiga 
oladi. Amaliy mavzular tanlovi orqali siz ish haqi, ish vaqti, ta’til, ishdan bo‘shatish haqidagi 
xabarnoma va tibbiy sug‘urta kabi jihatlar haqida ko‘plab qiziqarli ma’lumotlarga ega bo‘lishingiz 
mumkin. 

https://www.make-it-in-germany.com/de/jobs/sozialversicherung/deutsche
https://www.bamf.de/DE/Themen/Integration/ZugewanderteTeilnehmende/BeratungErwachsene/beratung-erwachsene-node.html;jsessionid=0DC9DAB6766E81A961CDD09150BEBEF8.intranet661
https://www.mbeon.de/
https://bamf-navi.bamf.de/de/Themen/Migrationsberatung/
https://www.faire-integration.de/

Maslahat markazlarida ishda, o‘qish va amaliyot o‘tash paytida mehnat sharoitlariga oid aniq 
masalalar bo‘yicha maslahatlar olishingiz mumkin. Ba’zi maslahat markazlari sizga Germaniyada 
mehnat faoliyatini boshlashdan oldin ham foydali tavsiyalar va qo‘shimcha ma’lumotlarni taqdim 
etadi, bu esa savollaringizga javob topishga yordam beradi. Ko‘p hollarda qo‘llab-quvvatlashdan 
foydalanish uchun Germaniyada ishlashingiz shart emas.       Maslahat markazlari sizga integratsiya 
kurslari yoki til kurslari kabi seminarlarni ham taklif qiladi. Agar sizda ish qidirish yoki yashash maqomi 
kabi mavzularda qo‘shimcha savollar paydo bo‘lsa, siz maxsus maslahat markazlari va maslahat 
muassasalariga yuborilasiz. 

 Bu yerda batafsil ma’lumot olishingiz mumkin: Migratsiya 

masalalari boʻyicha maslahatlar haqida umumiy ma’lumotlarni bu 
yerda olishingiz mumkin: www.caritas.de 
www.drk.de 
www.der-paritaetische.de 

Ichki ishlar, qurilish va mintaqaviy rivojlanish federal vazirligi 
www.bmi.bund.de 

4.3 Siyosiy, ijtimoiy, diniy va madaniy imkoniyatlar 

Quyidagilarni bilishingiz lozim: 
Germaniyada siyosiy, ijtimoiy, diniy yoki madaniy hayotda turli yo‘llar bilan faol ishtirok etishingiz 
mumkin. Migratsiya, qochoqlar va integratsiya masalalari bo‘yicha Federal hukumat vakilining veb-
saytida jamiyat hayotida ishtirok etish va qo‘llab-quvvatlash imkoniyatlarini topish bo‘yicha 
boshlang‘ich ma’lumotlar berilgan. 

Shuningdek, mahalliy darajada Germaniyada yashovchi barcha odamlarning ijtimoiy hayotdagi 
ishtirokini ta’minlashga mas’ul bo‘lgan jamoat integratsiya xodimlari ham faoliyat yuritadi. Ular o‘z 
mintaqasidagi asosiy mas’ul shaxslar bo‘lib, zarur bo‘lganda boshqa manfaatdor tomonlar bilan aloqa 
o‘rnatishi mumkin. 

Ijtimoiy va madaniy hayotdagi ishtirok migrantlarga o‘zaro uyushish imkonini ham beradi. 
Mintaqadagi xorijiy vakolatxonalar (elchixonalar, konsulliklar) ko‘pincha mavjud tashkilotlar va 
uyushmalar haqida umumiy ma’lumot taqdim etadi.  So‘nggi yillarda Germaniyaga hamshira bo‘lib 
kelgan bir qator insonlar guruhlari ham o‘zaro birlashdi. 

Yashash joyingizdagi mahalliy diniy jamoalar, cherkovlar hamda musiqa, sport yoki madaniy 
birlashmalar ham bu borada muhim imkoniyatlarni taqdim etadi. 

 Bu yerda batafsil ma’lumot olishingiz mumkin: 
Musiqa va teatr tomoshalaridan zavqlanishni yoqtirasizmi, festival, xalq bayrami yoki 
yarmarkaga borishni xohlaysizmi - Germaniyaning qaysidir joyida ko‘nglingizga yoqadigan narsa 
albatta topiladi. 
Bu yerda maʼlumor oling: www.deutschland.de 

Xilma-xillik xartiyasi mehnat sohasida xilma-xillikni tan olish, hurmat qilish va jalb qilishga yordam 
beradi va bu sohada ko‘plab ma’lumotlar hamda tadbirlarni taklif etadi: www.charta-der-vielfalt.de 

Federal siyosiy ta’lim markazi faoliyatining markazida konferensiyalar, kongresslar, festivallar, 
yarmarkalar, ko‘rgazmalar, o‘quv safarlari, tanlovlar, kino seminarlar, madaniy tadbirlar va 
boshqa tadbirlarni o‘tkazish orqali demokratiya va siyosiy ishtirok haqida xabardorlikni oshirish 
yotadi: www.bpb.de 

https://www.caritas.de/hilfeundberatung/ratgeber/migration/migrationsdienst/migrationsdienst
https://www.drk-berlin.de/angebote/migration-und-integration/migrationsberatung-fuer-erwachsene-zuwanderer.html
https://www.der-paritaetische.de/themen/migration-und-internationale-kooperation/projekte/migrationsberatung-fuer-erwachsene-zuwanderer-mbe/
https://www.bmi.bund.de/DE/themen/heimat-integration/integration/migrationsberatung/migrationsberatung
http://www.integrationsbeauftragte.de/
https://www.deutschland.de/de/topic/kultur
https://www.charta-der-vielfalt.de/
https://www.bpb.de/veranstaltungen/

4.4 Xolis maslahat va boshqa yordam turlari 

 Quyidagilarni bilishingiz lozim: 

Ish beruvchilaringiz yoki agentligingizdan olgan ma’lumotlaringizdan qat’i nazar, mustaqil maslahat 
markazlaridan ham ma’lumot olish imkoniyatiga egasiz. 

Germaniyada maslahat va qo‘llab-quvvatlash tashkilotlarining keng va xilma-xil tarmog‘i mavjud 
bo‘lib, ularning aksariyati bepul va xolis yordam va maslahat xizmatlarini taqdim etadi. 

Bu takliflarning ba’zilari shu yerda keltirilgan. Ulardan foydalanishdan tortinmang — ular turli 
vaziyatlarda juda foydali bo‘lishi mumkin. 

 Bu yerda batafsil ma’lumot olishingiz mumkin: 

Hatto chet eldan ham birlamchi maslahat: 
Germaniyada ishlash va yashash ishonch telefoni 

Xorijiy ishchilarga maslahat berish uchun mo‘ljallangan “Arbeit und Leben” (Ish va hayot) tarmog‘i 
kasbiy tajriba almashish, malaka oshirish va birgalikda axborot-targ‘ibot ishlarini olib borish 
maqsadida tashkil etilgan. Maslahatlar turli tillarda (asosan nemis, ingliz, fransuz, ispan, polyak, 
ukrain, xorvat, rus, turk yoki arab tillarida) beriladi. www.arbeitundleben.de 

Ban Ying maslahat markazi: 
Ban Ying e.V. Berlindagi odam savdosiga qarshi kurash bo‘yicha eng qadimgi ayollar loyihalaridan 
biridir. U zo‘ravonlik, ekspluatatsiya yoki odam savdosi qurboni bo‘lgan migrantlarga ikki xil usulda 
yordam ko‘rsatadi. Tashkilot axborot-ma’rifiy ishlar, davlat organlari xodimlari uchun treninglar 
o‘tkazish, ilmiy tahlil va targ‘ibot faoliyati orqali migrantlarning jamiyat hayotida teng ishtirok etishini 
targ‘ib qiladi. Ijtimoiy xodimlarning maslahatlari va kuzatuvi tufayli migrantlar o‘z manfaatlari va 
huquqlarini himoya qilishda qo‘llab-quvvatlanadi. Muvofiqlashtirish va maslahat berish markazlaridan 
tashqari, ayollar savdosi jabrdiydalari joylashtirilishi mumkin bo‘lgan boshpana mavjud. 
www.ban-ying.de 

Handbook Germany platformasi Germaniyadagi hayot haqida A dan Z gacha bo‘lgan savollarga 
videolar va matnlar shaklida javob beradi. Quyidagi sakkizta tildan birini tanlashingiz mumkin: nemis, 
arab, ingliz, fors, turk, fransuz, pushtu va rus.  Handbook Germanyda boshpana, uy-joy, sog‘liqni 
saqlash, ish va ta’lim, bolalar bog‘chasi va o‘qish kabi mavzularda muhim maslahatlarni topasiz. 
Shuningdek, mahalliy sahifalarda o‘z hududingizdagi kerakli mas’ul shaxsni ham topishingiz mumkin. 
Misol uchun: Germaniyada parvarishlash tizimi qanday ishlaydi? 

Shuningdek, Germaniya Kasaba uyushmalari konfederatsiyasining mehnat huquqiga oid mavzulardagi 
YouTube kanalini ham tavsiya qilamiz 
(DGB). 

 

IQ - Malaka orqali integratsiya qo‘llab-quvvatlash dasturi chet eldan kelgan katta yoshli odamlarning 
mehnat bozoriga integratsiyalashuvini yaxshilashga qaratilgan. Xorijda olingan kasbiy malakalar 
ko‘pincha barqaror va tegishli ta’lim darajasiga ega bandlikka olib kelishiga alohida e’tibor 
qaratilmoqda. Shunday qilib, IQ tarmoqlari ko‘plab mintaqaviy dasturlarni taklif etadi: 
www.netzwerk-iq.de 

https://www.bamf.de/DE/Service/ServiceCenter/ThemenHotlines/ArbeitenUndLeben/arbeitenundleben_node.html
http://www.arbeitundleben.de/
https://www.ban-ying.de/
https://handbookgermany.de/de/videos/explainer-videos/nursing-care.html
https://www.youtube.com/c/DGBDeutscherGewerkschaftsbund
https://www.youtube.com/c/DGBDeutscherGewerkschaftsbund
https://www.netzwerk-iq.de/

SHAFFOF 
TUZILISH, XIZMAT 
XARAJATLARI 

HAMSHIRA UCHUN 
IQTISODIY RISKNI 
CHEKLASH 

 

Sifat uyushmasi taqdimoti 
 

“Chet eldan tibbiyot xodimlarini tanlash va ishga joylashtirish” sifatini ta’minlash assotsiatsiyasi 
(Anwerbung und Vermittlung von Pflegekräften aus dem Ausland e.V.) Germaniyaga ko‘chib kelgan 
tibbiyot xodimlarini axloq qoidalariga mos, adolatli va barqaror tanlash va ishga joylashtirish tarafdori. 

U RAL “Faire  Anwerbung  Pflege  Deutschland” sifat belgisini beradi.  Xususiy xodimlarni tanlash 
agentliklari, shuningdek, Germaniyaga chet eldan parvarish bo‘yicha mutaxassislarni mustaqil ravishda 
jalb qiladigan tibbiyot va parvarishlash muassasalari sifat belgisini olish uchun ariza topshirishlari 
mumkin. “Faire  Anwerbung  Pflege  Deutschland” sifat belgisiga ega bo‘lganlar muhim tamoyillarga 
rioya qiladi. Bular talablar katalogida alohida tekshiriladigan ko‘rsatkichlar bilan sifat sohalariga 
bo‘lingan.  Talablar katalogi muntazam yangilanib boriladi. 

 

Talablar katalogining oltita muhim tamoyili 
 
 
 
 

 

 
 
 
 

 
 

 

 
 
 
 
 
 

 
Sifatni ta’minlash va talablar katalogini yanada takomillashtirishda sizning yordamingizga ham 
tayanamiz!   Amaldagi talablar katalogi bilan nemis va ingliz tillarida bu yerda tanishishingiz mumkin. 

Agar chet eldan Germaniyaga hamshira sifatida ishga joylashish tajribangiz bilan biz bilan 
o‘rtoqlashmoqchi bo‘lsangiz, quyidagi manzillarga yozing: ann-christin.wedeking@kda.de yoki 
info@faire-anwerbung-pflege-deutschland.de. 

Xabaringizni kutamiz! 

https://dkf-kda.de/guetesiegel/
mailto:ann-christin.wedeking@kda.de
mailto:info@faire-anwerbung-pflege-deutschland.de

5. Nashr haqida 

Germaniyada sog‘liqni saqlash sohasidagi kasblarga mehnat migratsiyasiga oid axborot 

Germaniyada yashash va ishlash: Xalqaro miqyosda ishga qabul qilingan 

hamshiralar uchun qo‘llanma va qaror qabul qilishda ko‘mak 

